
Ozenki Abesbatza eta
Doinuzale Abesbatza
bihar Sandiusterrin

KONTZERTUA emango dute
bihar Ereñotzuko Ozenki Abes-
batzak eta Hernaniko Doinu Zale
Abesbatzak, 19:30etan Sandius-
terrin. Abesbatza bakoitzak zazpi-
na kanta kantatuko ditu, gehienak
Eguberri bueltako kantak. Zuzen-
daria Imanol Kamio izango da. T

Bertso musikatuak gaur
BERTSO musikatuak dira gaur
Milagrosan, 19:30etan. Hernani-
ko bertsolari gazte eta helduek
kantatutako dituzte bertsoak, mu-
sika eta argazkiz lagunduta. T

Joseina Etxeberria 
ostegunean Oialumen

EGUBERRI Egunean disko festa
izango da Oialume dantzalekuan,
Joseina Etxeberriarekin. T

Gabonetako taldearen
entsaioa Ereñotzun

GABONETAKO taldeak bihar
egingo du azken entsaioa Ereño-
tzun. Bihar, asteartea, arratsaldeko
20:00etan, Ikastola zaharrean. T

ERRUGBIA

Hernanik ezin Durangon 
AURREN bigarrenek jokatu
zuten larunbatean Durangon eta
etxeko taldeak neurria ondo hartu
zion Hernaniri. Hernaniarrak 7
baja garrantzitsurekin joan ziren
Durangora eta nabaritu zuten
hori, batipat bigarren denboran.
Azkenean 25-10 bizkaitarren al-
de. Orain, Durango dijoa lider
Hernanik adina punturekin. Bi-
garren buelta orain hasiko da eta
ligako azken partidua izango da
Hernani eta Durangoren artekoa
Landaren. Bestalde, lider dijoaz
Euskal ligan Atletiko-Hernani
jubenil mailan eta Hernani kadete
mailan.   T

KARABELGO Belkara el-
karteak eta Club Deportibo
Hernanik antolatuta krossa
izan zen atzo eta Iñaki Lo-
petegi pasaiarra eta Mª Jesus
Silvano donostiarra izan zi-
ren azkarrenak gizonezko eta
emakumezkoetan. Mutiletan
bigarren, Imanol Gonzalez
donostiarra gelditu zen eta
hirugarren, Joxan Kruz Ma-
teos donostiarra. Nesketan
bigarren, Eva Esnaola herna-
niarra gelditu zen eta hiru-
garren Araia Perez Hon-
darribiakoa. 

Goizean goizetik ari zuen
euria, baina, jendea ez zen
kikildu eta parte hartzaile
mordoa izan da aurten ere.
8.300 metrotako proba zuten
egitekoa, baina, pixka bat
moztu egin zuten ibilbidean
lokatza zegoelako.

Gazte eta beteranoak
Seniorren proba aurretik gai-
nerako kategorietako korri-
kalari gazteak aritu ziren eta
600 metroko proba izan zu-
ten hauek. Benjamin muti-
lak: 1) Beñat Gonzalez Irun-
goa; 2) Unai Etxegarai Irun-
goa; 3) Igor Mujika Aduna-

koa. Neskak: 1) Maider Mar-
tin hernaniarra; 2) Ane
Azkona donostiarra; 3) Nora
Oruezabala hernaniarra. Ale-
bin mutilak: 1) Borja Itu-
rralde donostiarra; 2) Aitor
Odriozola hernaniarra; 3)
Ahieko Olabide hernaniarra.
Neskak: Enara Agirrezabala
hernaniarra; 2) Maddi Iradi

hernaniarra; 3) Izaro Auz-
mendi hernaniarra. Infantil
mutilak: 1) Joxeba Lizeaga
hernaniarra; 2) Iñaki Lope-
tegi irundarra; 3) Manex
Pagola hernaniarra. Neskak:
1) Eider Aldabe hernaniarra;
2) Beatriz Morgado donos-
tiarra; 3) Estibaliz Lion   her-
naniarra. Kadete mutilak: 1)

Julen Aldabe hernaniarra.
Neskak: 1) Irene Muñoz her-
naniarra eta 2) Maialen Albe-
rro hernaniarra.

Beteranoetan, berriz,
Arsenio Gonzalezek egin
zuen aurrena gizonezkoetan
eta Asuncion Hernandezek
irabazi zuen emakumezko-
etan. T

Nagusien mailako lasterketako irteera, atzo Karabel auzoan.

Iñaki Lopetegi eta Mª Jesus Silvano irabazle
Karbelgo krossean, atzo euritan  

Q Eguraldi txarra eginagatik parte hartzaile asko izan zen kategoria guztietan Q Iñaki Lopetegik 26:45eko
denbora egin zuen Q Eva Esnaolak 2garren egin zuen emakumezkoetan, 32:41eko denborarekin.

Eliza bete kantari
Gabon kontzertuan

KANTUZ abesbatzak antolatuta
kontzertua izan zen joan den
larunbatean Parrokian. Ikasto-
letako umeak, Musika Eskola-
koak, Parrokiko korua eta Kantuz
Abesbatzak kantatu zituzten
Gabon kantak. Elizan jende asko
bildu zen entzutera eta kantuan
ere 400 bat lagun inguru aritu
ziren. Argazkian kontzertuko
azken kanta, talde guztiek batean
kantatu zutena.  T



Olentzeroa dator
Laster abenduaren 24a izango da,
Olentzeroa Euskal Herriko herri
guztietara iritsiko den eguna. Duela
urte batzuk Hernaniko talde ezber-
dinak Gudarien Enparantzan ongi
etorria ematen diote, pertsonaia
goren honek ongi merezi duen agu-
rra; segidan, herriko kaleetan zehar
ibilbidea burutzen duelarik.
Hala ere gertaera honetan “huts” bat
ekoizten ari da. Urte batzuk ba dira
Hernaniko Udal Banda gonbidatua
izaten dela eta ezezko erantzuna
ematen duela beti. Batzuetan eman-
dako arrazoia: abenduaren 24a labo-
ral eguna dela eta ondorioz, Banda-
ko kideek lana egin behar dutela.
Hau ez da egia. Izan ere 2000ko
Eguberria igandea zen... baina, gon-
bidapenari uko borobila eman zio-
ten. Iaz, Ezezkoa sustraitzeko ondo-
ko arrazonamendua izan zen: Ban-
dak urtero egiten duen egutegiaren
barruan aurreikusten diren ekintze-
tan soilik hartzen duela parte eta, eki-
taldi hau bertan ez dagoenez, parte
hartzea ez dutela egoki baloratzen.
Urteak ba dira Olentzeroan parte

hartzeko gonbidapena egiten zaiela-
rik; beraz, urteko ekitaldi-egutegian
sartzeko gaia ere ezaguna dute.
Baina... dirudienez, ez zaie “burura-
tu”. Aurten eginiko eskaeraren
aurrean jasotako erantzuna hauxe
izan da: “Iaz emandako erantzuna
nahikoa zela deritzogu”.
Nolako Udal Banda dugun? Ez al
du Olentzeroa maite? Ondorioak
norberak atera ditzala!!
Hernaniko Udal Bandari “Eske-
rrak” eman nahi dizkiot eta horrez
gain, Olentzeroari zera eskatu nahi-
ko nioke: ezezko jarrera arren
“huts” hori kontuan ez hartzeko eta
Eguberri On opa diezaiola. Azkenik
aukera dago eta, hernaniarrak Olen-
tzeroari egingo zaion ongi etorrian
parte hartzeko animatu nahi ditut
(arratsaldeko 6etan, Gudarien
Enparantzan) eta kaskoko kaleetan
zehar segidan ibilbiderako ere bai.

Jon Oñate Lizarralde

Esker onez
Kontrataren oztopoa gainditu dugu
2004rako. Hernaniko Zaharren
egoitzan egingo dugu lana urte bete

gehiago. Inoiz ez gera bakarrik
egon, aurre egin dugu, jende asko-
ren laguntzari esker: Gure Lankide
finkoei (gehienak). LABeri, babesa
eman digun sindikatu bakarra.
Egoitzako zaharrei eta beren senide-
ei. Hernaniko herriari. Hitz batez,
bere Elkartasun eta laguntza eman
diguten pertsona guztiei: 

Bihotz bihotzetik Eskerrik Asko
Luixi Cueli

Zaharren egoitzako 39 langile
ebentualen izenean

HITZ BITAN

� ATLETISMOA

Erroizenea 3garren. Pista
estaliko Gipuzkoako Txapelketak
jokatu ziren larunbatean Donos-
tiako Belodromoan eta Nora
Erroizenea hernaniarrak 3garren
egin zuen 60 metrotan, kadete
mailan. Erroizeneaz gain herna-
niar gehiago ere izan ziren proba
eta modalitate desberdinetan,
Gipuzkoako Txapelketetan.

� IPUI KONTALARIA

Ipuiak gaur liburutegian. Lur Korta ipui kontalaria
ariko da gaur Biterin.  11:00etan 3-4 urteko umeentzat eta
11:30etan, 5-7 urte artekoentzat.

� BERRIAK ELKARTEA

Tabernarien bilera gaur. BERRIAK elkarteak tabernarien
bilera deitu du gaur, arratsaldeko 16:00etan Deportibo tabernan. T

Nora Erroizenea.

ZERBITZUAK

ZTaxiak:  
943 550093
ZUdaltzaingoa:
943 333288 

Z DYA:  
943 464622    
ZAnbulatorioa:
943 006666                  
ZJokalari anonimoak:
943 331103                     

ZEgunez:  Bilbao-Sag.
Urbieta 7

�  943 552941

ZGauez:  Gil
Lasarte. Nagusia 24

�  943 361529

Z Egunez: Gomez Justel
Kale Nagusia 14

�  943 554892

Z Gauez: Gil
Lasarte. Nagusia 24

�  943 361529

� FARMAZIAK� TELEFONOAK

ASTEARTEAASTELEHENA

Olentzero, hogeitaka urte baserriz baserri

  MARIA NIEVES  ETXENIKE  ARANBURU
Andrea

(Agustin Fraileren alarguna)
Atzo hil zen 77 urte zituela, Elizakoak eta Aita

Santuaren bedeinkapena hartu ondoren 
-Goian bego-

Haren seme-alabak: Agustin eta Begoña Kijera, Edurne
(Angel Perezen alarguna), Manuel eta Lourdes Igoa eta
Rakel eta Juan Ramon Galdeano; bilobak: Arkaitz, Iñaki,
Ane, Jon eta Maialen; anai-arrebak, ezkon anai-arrebak, ilo-
bak, lehengusuak eta gainerako ahaideek.

Haren animaren alde otoitz bat eskatzen dizuete eta arren etor
zaiteztela GAUR, ASTELEHENA, arratsaldeko ZAZPIETAN, JUAN BATAIATZAILEA-
REN parroki elizan, egingo den hiletara. Aldez aurretik, mila esker. 

Hernanin, 2003ko abenduaren 22an
Helbidea: Juan de Urbieta, 17 - 4º B.
Oharra: Gorputza ORBEGOZO EHORZKETA TANATORIO BERRIAN (Polikiroldegi-
aren ondoan) egongo da astelehenean eguerdiko ordubata arte.

�  JASOTA BEZALA

OLENTZERO bat baino gehia-
go ateratzen da gaur egun kalez
kale Hernanin, baina, bada bat
baserriz baserri joaten dena eta
ez da gaur goizekoa. Harriburni
inguruan sortua da 70garreneko
hamarkadan eta geroztik urtero
atera izan dira Osiñaga ingu-
ruko baserrietara. Arnasa Kon-
darrak koadrilak eta Euskara
Taldeak eutsi izan dio urtetan eta
egun, koadrilakideak eta horien
seme-alabak ere joaten dira
errondara eta beste zenbait herna-
niar ere bai, Doberak antolatuta.

Soinua eta bertsoak
Trikitixa eta bertsolariz lagun-
duta joaten da koadrila. Anatx
bertsolaria ia hasiera hasieratik

ateratzen da eta makina bat saio
egina da Elorrabin, Iparragirren,
Andolan... eta bertsotan eran-
tzun ere egiten diote zenbaite-
tan, Aterpe baserrian adibidez. 

Aurten ere usadioari eutsi

nahi dionak aukera izango du
datorren asteazkenean. Zita
15:00etan da Plazan eta Ka-
rabel eta Zikuñaga aldetik
Osiñagako baserrietara egingo
dute ibilbidea. T

Olentzeroa eta koadrila, orain urte mordoska bat.

IRAGARKI MERKEAK
Pixua alokatzen da Sorgintxulo auzoan. Interesatuek deitu: 943 55 19 56 (Arra-
tsaldeko 20:00etatik aurrera deitu).

FU TB O LA T aldeak N on PELO TA

G o rengoen taldea Hernani-Aretxabaleta 1-4

Em akum akum ezkoen liga Dunboa-Hernani 2-3 Infantilak Lazkano-Arrieta/Urnieta 17-18

G azteen Euskal liga Gernika-Hernani 1-1 Infantilak Garm endia-Otaegi-Aldezarra 10-18

G azteen 1 m aila Zum aiako-Hernani 0-10 Kadeteak Ojuel-Aizpitarte / Erniope 22-6

H aurren 1 m aila Hernani-Santo Tom as 0-10 Jubenilak Ezeiza II-Arregi / Lazkao 18-22

A lebinak Zum aiako-Hernani 2-2 Jubenilak Zum aia / Ezeiza-Zurutuza 22-2

ER R U G B IA N agusiak Sarasua-San Sebas-Aretxabaleta 22-11

Liga N azionala Durnago-Hernani 25-10 N agusiak M anzisidor-M artinez/Kuku 30-20

Jubenilen Euskal liga Hernani-Zarautz 62-0

Kadeteen Euskal Liga Durango-Hernani 0-41 Kadeteak Iraurgi-Hernani 25-32

B 0LEIB O LA

M utilak Hernani-Berezi 3-0

G ipuzkoako Txapelketa

SA SKIB A LO IA

KIIRROOLLAA ASSTTEEBBUURRUUKKOO EMMAAIITTZZAAKK

